
Oddagrein

»Gass«, »puff«, »øv«. Tað eru 
tríggjar av viðmerkingunum 
frá viðmerkjaranum heima á 
Sandi, fyrrverandi løgtings­
manni Fólkafloksins, Eyðun 
Mohr Viderø, sum heldur, at 
alt sum kemur frá Miðlahúsi­
num er niðursetandi. Hann 
er alt annað enn fegin um, at 

Miðlahúsið er farið at hjálpa 
Kaj Leo at finna inntøkur, 
nú tað bara er Fólkaflokkur­
in sum fær nakað burtur úr 
politikkinum hjá landsstýri­
num.

Tað longsta, sum fyrrver­
andi tingmaðurin heldur, at 
Miðlahúsið kann koma við at 

hjálpa Kaj Leo 
er at geva 
Hermanni 
Oskarsson 
ein fastan 
teig at um­
mæla sam­
gongupoli­
tikkin.

Tað hevur eftir øllum at døma notið 
fast hjá sambandsmonnum, at Kaj 
Leo Johannesen ikki hevði eydnuna 
við sær á fyrsta stevnumøtinum við 
Helle Thorning-Schmidt.

Tá fíggjarlógin var fyri í Fólka­
tinginum týsdagin 29. november 
í fjør gjørdu øll framsøgufólkini 
greitt, at tað fór ikki at blíva talan 
um at hækka blokkin á nakran hátt 
aftureftir. Men talan kundi verða 
um at prístalsviðgera blokkin fram­
yvir, tað lótu flestu framsøgufólkini 
hurðina standa á gloppi fyri.

Tá orðaskiftið endaði, skar 
Bjarne Corydon, fíggjarmálaráð­
harri, møguleikarnar út í papp, tá 
hann segði: 

– Eg havi móttikið eina fráboð­

an frá landsstýrinum við ynski um 
at hækka blokkin, og bæði danska 
stjórnin og eg sjálvur eru greitt av 
teirri fatan, at blokkstuðulin antin 
verður latin nominelt óbroyttur, 
eins og við avtalunum millum fyrr­
verandi donsku stjórnina og fyrr­
verandi landsstýrið, ella kunnu vit 
framyvir gera eina prístalsviðgerð, 
eins og vit gera við blokkstuðlin til 
Grønlendska sjálvstýrið.

Gevið gætur, at Bjarne Corydon 
vísir á avtalu millum fyrrverandi 
donsku stjórnina – sum Sam­
bandsflokkurin var partur av – og 
fyrrverandi landsstýrið í Føroyum, 
sum varð stjórnað av Kaj Leo Jo­
hannesen!

Eitt er so tað, at Bárður eins og 

Edmund og Kaj Leo geva 
Sjúrði Skaale skylduna, 
men tað sum var enn meira 
áhugavert í kjakinum í Degi 
og viku í gjárkvøldið var, 
at Bárður Nielsen als ikki 
bakkar sín egna løgmann 
upp.

Løgmaður er í trongum 
skóm, og hann treingir til eina 
uppreisn, um samgonguni skal 
verða lív lagað. Tí er tað eitt upplagt 
høvi hjá løgmanni nú at koma fram 
við tilfeingisgjaldi, sum er eisini 
eitt barn hjá Sambandsflokkinum, 
so hann kann vísa styrki yvir fyri 
Fólkaflokkinum. Tá so Bárður Niel­
sen bara arrogant svaraði, at løg­
maður má sjálvur svara fyri, hvat 

hann meinar..., so loypir ketan av. 
Tí sjálvandi hava Bárður Nielsen 
og løgmaður tosað saman um 
hendan trupulleikan. Slíkt verður 
avstemmað í einum flokki, har 

semja valdar.
Johan Dahl og løgmaður eiga 

makrelsemjuna við Tobba, Aksel 
og Poul Michelsen. Tá formaðurin í 
fíggjarnevndini soleiðis fyri opnum 
skíggja stingur sín egna formann, 
sum er eisini er løgmaður og sigurs­
harri á valinum – soleiðis í ryggin, 
so spyr veljarin: Hvønn umboðar 
Bárður Nielsen? Jørgen Niclasen 
ella løgmann?

Nógv bendir á, at Bárður Niel­
sen ikki stuðlar løgmanni við 
tilfeingisgjaldinum.

Hvar solidariteturin hjá 
fíggjarnevndarformanninum?

Hósdagin hevði Jørgen Nicl­
asen onga viðmerking, tá vit 
spurdu hann um tær níggju 
milliónirnar, sum blokkurin 
skal hækka næsta ár – og 
tað, sum henda øking skal 
lækka – tað sum svarar til 
15 prosent av vøkstrinum 
í vanligu innøkum lands­
kassans. Ta økingina metir 
landsstýrið til 106 milliónir, 
og 15 prosent av tí er um 16 
milliónir krónur.

Sambært samgongu­
skjalinum, so skulu hesar 
16 milliónirnar mótroknast 
teimum 9 – og so verður 
úrslitið negativt. Alt annað 
líka, so átti tað at merkt, at 
blokkstuðulin ikki hækkar 
eitt oyra.

Men hóast bæði Kári 
Post og Jenis av Rana skilja 
samgonguskalið soleiðis, 
sum skrivað stendur, so 
hevur løgmaður onkra aðra 
frágreiðing. 

Tað er tí, at vit fegin 
vildu fingið svar frá Jørgen 
Niclasen um hetta mál, 
men hann vil ikki svarað, 
hóast vit hava fingið orðið 
á hann. 

Á landsfundi hjá Fólka­
flokkinum 26. november 
boðaði Jørgen Niclasen frá, 
at tað als ikki var vist, at rík­

isveitingin fór at hækka:
Hann vísti á nevndu 

orðing í samgonguskjali­
num og staðfesti, at undir 
vanligum umstøðum, við 
vanligum inntøkuvøkstri í 
landskassanum, fer danska 
ríkisveitingin ikki at veksa.

Og so kom hann til 
poengið við hesi orðingini:

– Í veruleikanum verður 
úrslitið, at eisini framyvir 
verður ríkisveitingin akk­
urát líka fastfryst, sum hon 
hevur verið seinastu árini. 

Vit vildu fegin fingið 
Jørgen Niclasen at svarað 
okkum uppá, um blokkstuð­
ulin hækkar, og um tað er í 
tráð við samgonguskjalið og 
politikkin hjá Fólkaflokk­
inum – ella um 
hetta er ein av 
kamel unum, 
sum Fólka­
flokkurin nú 
skal svølgja.      

Jørgen: Blokkur 
verandi frystur

Bakkaði ikki løgmann upp

30.000 í part fyri »fólksins ogn«

Eirikur Lindenskov
eirikur@sosialurin.fo

Góð ráð heiman av Sandi...

Fyrrverandi business-partn­
arin hjá løgmanni, Rói Eg­
holm, fiskasølumaður, hevur 
sítt boð uppá, hvussu virðið 
av fólksins ogn kann býtast 
út til onnur enn tey, sum 
Fólkaflokkurin og løgmaður 
halda skulu eiga hesi virði.

Hann sær fyri sær, at øll 
fiskivinnu- og aliloyvi verða 

selda á 
u p p ­

boðs­
s ø l u 
í frí­

ari kapping. Virðið av hesum 
metir hann at liggja um 1,5 
milliardir krónur. Tað sum 
svarar til um 30.000 krónur 
til hvønn føroying.

Hann sær fyri sær, at 
meðan landskassin fær 
helmingin av hesum, so 
kann hvør føroyingur fáa 
útgoldið 15.000 krónur skatt­
afrítt á hvørjum ári. Fyri eitt 
húsarhald við fimm fólkum 
merkir hetta, at tey fáa 75.000 
krónur útgoldið skattafrítt 
um árið – sum kemur oman 
á alla inntøku annars.

Rói Egholm vísir á, at 
støk foreldur við tveimum 
børnum soleiðis fáa 45.000 
skattafríar krónur, og at eitt 
pensjónistapar fær 30.000 
skattafríar krónur.

Hann vísir soleiðis á 
tríggjar »valmøguleikar«, 

sum vit hava:
– At býta peningin 

javnt millum føroyingar, sum 
víst omanfyri.

– At allur ágóðin fer til 
landskassan.

– At vit øll frásiga okkum  
hesar inntøkur og geva lands­
stýrismanninum virðini, sum 
hann so frítt kann útflýggja 
útvaldum føroyingum og út­
lendingum.

Rói Egholm heldur, at 
eingin keypir eitt loyvi á 
uppboðssølu, uttan at vita, at 
vinningur fæst burturúr. 

– Um fyritøkurnar, sum 
virka í dag, eru kappingar­
førar, so vinna tær fríu kapp­
ingina, heldur hann. Men 
verandi fyritøkur, sum ikki 
klára at keypa síni rættindini 
til rávøruna í fríari kapping, 
eru ikki kappingarførar, og 
eiga tí ikki at vera í vinnuni, 
sigur Rói Egholm.
	 Greinin hjá Róa Egholm 

kann lesast á síðu 26

